
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ললেবে দুর্গ অধিকার। ৫৫ লেই, তাহার এই সঙ্কল্পের অনুমােদন করিলেন, এবং অবিলম্বেই সে সঙ্কল্প কাৰ্যে পরিণত হইল। সেই তামনী রজনীতে সেই বীর-দল লমেবেন্ (Lochnaben) দুর্গাভিমুখে যাত্রা করিলেন। টম হ্যালিডে সেই প্রদেশ সবিশেষ অবগত ছিলেন, সুতরাং তিনিই তাহাদিগের পথদর্শক হইলেন। হ্যালিডের সহচরবর্গের অন্যতম জন ওয়াটসন নামক এক ব্যক্তি কিছু কাল এই দুর্গে অবস্থিতি করিতে বাধ্য হইয়াছিল। তাহার সহিত দুর্গবাসী সকলের পরিচয় ছিল। সে অগ্রে একাকী দুর্গদ্বারে আসিয়া উপস্থিত হইলে দুর্গদ্বাররক্ষক জিজ্ঞাসা করিল, “ওযাট সন! কি সংবাদ ?” ওয়াটসন উত্তর করিল—“সেনাপতি স্বয়ং আসিতেছেন, শীঘ দ্বার খুলিয়া দিউন।” না বুঝিয়া সে অনুরােধানুসারে দ্বার খুলিয়া দিল। হ্যালিতে প্রচ্ছন্ন ভাবে পশ্চাতেই ছিলেন। রক্ষক যেমন দ্বার খুলিল, অমনি হ্যালিডের শাণিত তরবারি তাহাকে দ্বিখণ্ডিত করিয়া ফেলিল । দ্বাররক্ষকের হস্তে যে চাবির তােড়া ছিল, ওয়াটসন সেই চাবির তােড়া হস্তে অগ্ৰে অগ্রে যাইতে লাগিল, এবং হ্যালিডে ও অন্যান্য সকলেই তাহার পশ্চাৎ পশ্চাৎ যাইতে লাগিলেন। কেহই তাহাদিগকে বাধা দিল না। তাহাদিগকে বাধা দেয়, দুর্গমধ্যে এমন কেহই ছিল না। দুই জন ভৃত্য ও কয়েক জনমাত্র স্ত্রীলােক দুর্গে অবস্থিত ছিল। সুতরাং তাহারা অবাধে সৰ্বত্ৰ বেড়াইতে লাগিলেন। বােধ হইল, যেন তাহারাই দুর্গের প্রকৃত অধীশ্বর। দুর্গ-পৰ্যবেক্ষণের পর সকলে ক্ষুৎপিপাসায় কাতর হইয়া যুদ্ধে নির্গত ইংরাজ। গণের জন্য যে সকল আহাৱীয় ও পানীয়ের আয়ােজন ছিল, তদ্বারা ক্ষুৎপিপাসা শান্তি করিতে লাগিলেন ; কেবল ওয়াটসন দুর্গ-দ্বার রক্ষা করিতে লাগিল। এই সময় রণস্থল হইতে পলায়িত হাবশিষ্ট ইংরাঙ্গ-সেনা আসিয়া দুর্গদ্বারে দণ্ডায়মান হইল। দুর্গ যে শক্তহস্তে পতিত হইয়াছে, তাহারা বিন্দুমাত্রও জানিতে পারে নাই। সুতরাং নিঃশঙ্কচিত্তে দুর্গাভ্যন্তরে প্রবেশ যাচ্ঞা করিল। ওয়াট। সন অবাধে তাহাদিগকে দুর্গমধ্যে যাইতে দিল। তাহারা যেমন

		 এই পাতা শেষ সম্পাদিত হয়েছে ১৬:৫৫টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

